
ᐱᖕᖑᐊᑐᓕᕆᓂᕐᒥᒃ ᐱᒍᑦᔨᕕᒃ 
 

ᐱᓇᓱᐊᕐᑕᐅᓯᒪᓕᕐᑐᓂᒃ ᑐᓴᕐᑎᓯᒍᑏᑦ 
ᓯᑦᑎᒻᐱᕆᒥᑦ ᓅᕕᒻᐱᕆᒧᑦ 2022 

 
 
ᐱᖕᖑᐊᑐᓕᕆᓂᕐᒥᒃ ᐱᒍᑦᔨᕕᒃ ᑲᒪᒋᔭᖃᓲᖅ ᐱᖕᖑᐊᑐᓕᕆᓂᕐᒥᒃ ᐱᓇᓱᐊᕈᑎᓂᒃ ᓄᓇᕕᒻᒥ ᑐᕌᕐᑕᖃᓗᐊᖕᖑᐊᓱᓂ 
ᐅᕕᒃᑲᓂᒃ ᓄᓇᕕᒻᒥᐅᓂᒃ. 
 
ᐅᑭᐅᕐᑕᑐᒥᐅᑉ ᐱᖕᖑᐊᕈᑎᖏᑦ 
 

ᐅᑭᐅᕐᑕᑐᒥ ᐱᖕᖑᐊᓂᕐᔪᐊᑦ ᐊᑑᑎᓛᕐᑐᑦ Wood Buffalo-ᒥ ᔭᓄᐊᕆ 29-ᒥᑦ ᕕᕗᐊᕆ 4, 2023-ᒧᑦ. 
 
ᑖᒃᑯᐊ ᑎᑭᑕᐅᓯᒪᓛᕐᑐᑦ ᙯᕐᖁᔨᒍᑎᒥᓂᒃ ᑎᑭᑎᑦᓯᓯᒪᓕᕐᑐᑦ ᑯᐯᒻᒥ ᐱᓯᒪᒐᔭᕐᑐᓂᒃ. ᙯᕐᖁᔭᐅᓯᒪᔪᑦ 
ᐃᓕᓐᓂᐊᓂᓕᕆᓂᐅᑉ ᑐᕐᖃᑕᕐᕕᖓ ᑯᐯᒻᒥ, ᒪᑭᕝᕕᒃ, ᐃᓄᑐᖃᖅ ᓄᓇᕕᒻᒥᐅᖅ ᐊᒻᒪᓗ ᓄᓇᕕᒃ-ᑯᐯᒃ 
ᐱᖕᖑᐊᑎᖏᓐᓂᒃ ᓯᕗᓕᕐᑎᐅᓛᕐᑐᖅ. ᑖᒃᑯᐊ ᐅᐸᐅᑎᓛᕐᑐᓄᑦ ᐅᖃᕐᕕᐅᓯᒪᒋᐊᓖᑦ ᓅᕕᒻᐱᕆ 4, 2022-ᒥ. 
 
ᑲᔪᓯᑦᓱᑎᒃ ᐊᓂᒎᑎᒋᐊᓕᑦᑎᒍᑦ - ᐱᖕᖑᐊᕆᐊᕐᑐᑐᑦ ᐅᓄᕐᓂᖏᑦ ᐃᑲᔪᕐᑎᖏᓪᓗ ᐱᖕᖑᐊᓂᕐᓄᑦ 
ᐅᐸᐅᑎᒐᔭᕐᑐᑦ - ᐅᓄᕐᓂᐹᖃᓛᕐᑐᑦ 2000-ᓂᒃ. ᖃᑦᓯᐅᒐᕐᓂᖏᑦ ᐱᖕᖑᐊᑏᑦ - ᐊᒥᓲᓂᕐᓴᐅᒍᓐᓇᓗᑎᒃ - 
ᓄᓇᕕᒃ-ᑯᐯᒻᒥᐅᑦ ᑲᑎᑦᓱᒋᑦ 76 ᐊᖏᖃᑎᒌᒍᑎᐅᓯᒪᔪᑦ ᒪᓕᑦᓱᒋᑦ ᓯᓚᕐᔪᐊᓕᒫᒥ ᐅᑭᐅᕐᑕᑐᒥ 
ᐱᖕᖑᐊᓂᕐᔪᐊᑐᓕᕆᔨᑦ ᑲᑎᖕᖓᔨᖏᑦ ᐊᖏᖃᑎᐅᑎᓪᓗᒋᑦ. ᓯᑕᒪᐅᔪᖕᖏᒐᕐᑐᑦ (7) ᐱᓇᓱᑦᑎᐅᓛᕐᑐᑦ 
ᐱᖕᖑᐊᑎᓂᒃ ᒪᓕᓪᓗᑎᒃ. ᐅᑯᐊᖑᒐᔭᕐᑐᑦ: 
 

1. ᐅᑭᐅᕐᑕᑐᒥ ᐱᖕᖑᐊᕈᑏᑦ - 18 ᐱᖕᖑᐊᑏᑦ, 2 ᐃᑲᔪᕐᑏᒃ (20) 
2. ᐊᓪᓓᑦ ᐱᖕᖑᐊᕈᑎᖏᑦ - 16 ᐱᖕᖑᐊᑏᑦ 2 ᐃᑲᔪᕐᑏᒃ (18) 
3. ᐹᑦᒥᓐᑕᓐ - 8 ᐱᖕᖑᐊᑏᑦ, 2 ᐃᑲᔪᕐᑏᒃ (10) 
4. ᓵᒥ ᑲᑌᔫᕐᑐᑦ ᐊᓇᐅᓪᓚᐅᑎᖃᕐᓱᑎᒃ - 8 ᐱᖕᖑᐊᑏᑦ, 2 ᐃᑲᔪᕐᑏᒃ (10) 
5. ᑕᓪᓗᓕᔭᕐᑐᑦ - 8 ᐱᖕᖑᐊᑏᑦ, 2 ᐃᑲᔪᕐᑏᒃ (10) 
6. ᐃᓗᕐᖁᓯᕐᓅᓕᖓᔪᓕᕆᔪᑦ - 6 ᑕᑯᓐᓇᐅᔮᕐᑕᐅᔪᑦ, 1 ᑲᒪᔨᒻᒪᕆ, 1 ᐱᖕᖑᐊᓯᐊᕐᓂᒥᒃ ᑲᒪᔨᒻᒪᕆ (8) 

 
ᓄᓇᓕᓕᒫᑎᒍᑦ ᐱᓕᐅᑦᔨᓃᑦ ᐊᑑᑎᖃᑦᑕᑐᑦ, ᑭᖑᓪᓕᐹᑦ ᐱᓯᑎᐅᓂᕐᐹᖏᑦ ᐅᑭᐅᕐᑕᑐᒥ ᐱᖕᖑᐊᓂᕐᔪᐊᑐᓅᓛᕐᑐᑦ 
ᐊᓪᐴᑕᒥ Alberta ᐅᑯᓇᓂ ᐱᓕᐅᑦᔨᖃᑦᑕᓚᖓᔪᑦ: 

A. ᑰᒃᔪᐊᖅ (ᐊᓪᓓᑦ ᐱᖕᖑᐊᕈᑎᖏᑦ, ᐅᑭᐅᕐᑕᑐᒥ ᐱᖕᖑᐊᕈᑏᑦ, ᐹᑦᒥᓐᑕᓐ) ᓅᕕᒻᐱᕆ 11-14, 2022 
B. ᐃᓄᑦᔪᐊᖅ (ᓵᒥ ᑲᑌᔫᕐᑐᑦ ᐊᓇᐅᓪᓚᐅᑎᖃᕐᓱᑎᒃ) - ᓅᕕᒻᐱᕆ 25-27, 2022 
C. ᐳᕕᕐᓂᑐᖅ (ᑕᓪᓗᓕᔭᕐᑐᑦ) - ᓅᕕᒻᐱᕆᒥ, ᐅᓪᓗᓴᖓ ᑐᑭᑖᕐᑕᐅᒋᐊᖃᖏᓐᓇᑐᖅ 

 
ᓄᓇᕕᒃ-ᑯᐯᑉ ᐱᖕᖑᐊᑎᖏᑦ ᐃᓗᕐᖁᓯᕐᒥᒃ ᑕᑯᓐᓇᐅᔮᕐᑕᐅᑎᑦᓯᓛᕐᒥᔪᑦ ᓯᕗᓕᕐᑎᖃᕐᓗᑎᒃ ᔮᓇᓯ ᐹᓴᓐᒥᒃ 
ᑲᒪᔨᒻᒪᕆᐅᓗᓂ ᐊᒻᒪᓗ ᕇᐱᑲ ᓕᐅᓈᑦᒥᒃ, ᐱᖕᖑᐊᓯᐊᕐᓂᒥᒃ ᑲᒪᔨᒻᒪᕆ ᑰᒃᔪᐊᒥ ᓅᕕᒻᐱᕆ 4-7, 2022. 
 
ᓄᓇᓕᓕᒫᑎᒍᑦ ᐆᑦᑐᕋᖃᑦᑕᑐᑦ ᖃᐅᔨᒪᔭᐅᒍᑎᖏᑦ ᐅᐸᐅᑎᖃᑦᑕᓂᖏᓪᓗ. ᒫᓐᓇᐅᑎᓪᓗᒍ ᒥᑦᓴᐅᓴᕐᓱᒋᑦ 102 
ᐱᖕᖑᐊᑏᑦ +/- ᖁᓕᓂᑦ:  

A. ᑰᒃᔪᐊᖅ - 65 ᓄᓇᓕᓐᓂᑦ ᐱᓯᒪᔪᑦ ᐱᓕᐅᑦᔨᒋᐊᕐᑐᓛᕐᑐᑦ ᐃᓚᖃᕐᓗᑎᒃ ᓯᑕᒪᐅᔪᕐᑐᓂᒃ ᑰᒃᔪᐊᒥᐅᓂᒃ, 
ᐱᖓᓲᔪᕐᑐᓗ ᐃᓗᕐᖁᓯᕐᒨᓕᖓᔪᓂᒃ ᐆᑦᑐᕋᓛᕐᑐᑦ ᓅᕕᒻᐱᕆ 4-7 

B. ᐃᓄᑦᔪᐊᖅ - 22 ᐱᖕᖑᐊᑏᑦ ᑲᑌᔫᓕᐅᑎᓛᕐᑐᑦ ᓵᒥ ᐊᓇᐅᓪᓚᐅᑎᖃᕐᓗᑎᒃ 
C. ᐳᕕᕐᓂᑐᖅ - ᓯᑕᒪᐅᔪᕐᑐᑦ ᑕᓪᓗᓕᔭᕐᓯᑎᐅᓕᐅᑎᓛᕐᑐᑦ 

ᐱᖕᖑᐊᑐᓕᕆᓂᕐᒥᒃ ᑮᓇᐅᔭᖃᕐᑎᑕᐅᒍᑏᑦ ᐱᓇᓱᑦᑏᓗ 
 

ᑲᑎᕕᒃ ᓄᓇᓕᓕᒫᑦ ᐱᖕᖑᐊᑐᓕᕆᓂᕐᒥᒃ ᐱᒍᑦᔨᕕᖓ ᐱᓇᓱᑦᑎᑖᕐᓯᒪᔪᖅ ᒪᕐᕉᓂᒃ ᓄᑖᓐᓂᒃ 
ᐱᓪᓗᑯᒋᐊᓕᓕᕆᓂᕐᒥᒃ ᐃᑲᔪᕐᑎᐅᓂᐊᕐᑑᓂᒃ ᐊᔪᕿᒋᐊᕐᑎᖃᕐᓱᑎᓪᓗ. ᐅᕃᔭᓐ ᐊᖑᑎᒍᓗᒃ ᑰᒃᔪᐊᕌᐱᒻᒥᐅᖅ 
ᐊᒻᒪᓗ ᔫᓕᐅᓯ ᓵᓐᑕ ᑰᒃᔪᐊᒥᐅᖅ ᐱᓇᓱᒋᐊᓯᓚᐅᔪᔫᒃ ᐆᒃᑐᐱᕆ 24, 2022-ᒥ. 
 
 
ᓯᕿᓂᖅ - ᑕᑯᓐᓇᐅᔮᕐᑕᐅᑎᑦᓯᓂᒃᑯᑦ ᐃᓅᓯᓕᕆᓂᖅ 
  
ᓯᕿᓂᖅ ᑕᑯᓐᓇᐅᔮᕐᑎᓯᔩᑦ ᓄᓇᕕᒻᒥ ᐊᑑᑎᔭᐅᖃᑦᑕᑐᖅ ᐱᒋᐅᕐᓴᔭᐅᒋᐊᓪᓛᖃᑦᑕᓱᑎᒃ ᑰᒃᔪᐊᒥ, 
ᐱᓇᓱᐊᖃᑎᖃᕐᓱᑎᒃ ᐊᒥᓱᓂᒃ ᑲᓇᑕᒥ. ᑕᑯᓐᓇᐅᔮᕐᑕᐅᓂᖏᑦ ᐅᓪᓗᖁᑎᖏᓪᓗ: 

1. ᖁᐊᕐᑕᖅ ᐆᒃᑑᐱᕆ 3-16 
2. ᐃᓄᑦᔪᐊᖅ ᐆᒃᑑᐱᕆ 24 - ᓅᕕᒻᐱᕆ 6 
3. ᑲᖏᕐᓱᐊᓗᒃᔪᐊᖅ ᓅᕕᒻᐱᕆ 5-18 
4. ᐊᑯᓕᕕᒃ ᓅᕕᒻᐱᕆ 28 - ᑏᓯᒻᐱᕆ 11 
5. ᐱᒋᐅᕐᓴᔭᐅᓂᖅ ᐃᓕᓐᓂᐊᑎᑦᓯᔨᖏᑦᑕᓗ ᐃᓕᓐᓂᐊᑎᑕᐅᓂᖓ - ᑰᒃᔪᐊᒥ ᓅᕕᒻᐱᕆ 7 - 12 

 
ᐱᒋᐅᕐᓴᔭᐅᒋᐊᓪᓛᓂᖅ ᓄᓇᓕᓐᓂᓗ ᐱᖕᖑᐊᑐᓕᕆᓂᕐᒥᒃ ᐊᑕᐅᑦᓯᑰᕐᑎᓯᔩᑦ 
 

ᐱᖕᖑᐊᑐᓕᕆᓂᕐᒥᒃ ᐱᓇᓱᑦᑏᑦ ᓄᓇᓕᓐᓂᓗ ᐱᖕᖑᐊᑐᓕᕆᓂᕐᒥᒃ ᐊᑕᐅᑦᓯᑰᕐᑎᓯᔩᑦ ᐱᒋᐅᕐᓴᔭᐅᓂᖃᓚᐅᔪᑦ 
ᑲᑎᒪᓂᐊᕈᓯᖃᕐᓱᑎᓪᓗ ᐃᖃᓗᓐᓂ ᐱᖕᖑᐊᑐᓕᕆᓂᕐᒥᒃ ᒥᕐᖑᐃᓯᕐᕕᓕᕆᓂᕐᒥᓗ ᑲᑐᑦᔨᖃᑎᒌᓐᓂᑯᓐᓄᑦ 
ᓄᓇᕗᒻᒥ ᐆᒃᑑᐱᕆ 14-16, 2022. ᐅᐸᐅᑎᓚᐅᔪᔪᑦ: 

• ᓴᓪᓗᐃᑦ - ᒫᒃ ᔫᓕᐅᓯ ᐊᒫᒪᑦᑐᐊᖅ 
• ᐃᕗᔨᕕᒃ - ᐸᐅᓚ ᐊᖏᔫᖅ 
• ᐳᕕᕐᓂᑐᖅ - ᐃᕐᕈᒥᐊᖅ ᐊᒻᒪᓗ ᓯᐊᕐᔭ ᓄᕙᓕᖕᖓᖅ 
• ᑲᑎᕕᒃ ᓄᓇᓕᓕᒫᑦ ᑲᕙᒪᖓᓂ - ᐁᓴ ᐸᑮᕐ 
• ᑲᑎᕕᒃ ᓄᓇᓕᓕᒫᑦ ᐊᑕᐅᑦᓯᑯᕐᑎᓯᔨᖓ - ᐃᒫ ᑫᓐ 

 
ᑕᒡᒐᓂ ᑲᑎᒪᓂᕐᒥ ᖁᓕᐅᖕᖏᒐᕐᑐᓂᒃ ᐱᓇᓱᐊᓚᐅᔪᑦ: 

• ᐅᕕᒃᑲᓂᒃ ᐱᓇᓱᐊᕐᑎᓯᒍᑏᑦ: ᐱᓇᓱᐊᕆᐊᓕᖏᑦ ᑲᒪᒋᒋᐊᓕᖏᓪᓗ; ᖁᕕᐊᓱᕝᕕᒥ ᐱᖕᖑᐊᑎᑦᓯᒍᑏᑦ... 
ᖃᓄᐃᓘᕈᒪᕕᓯ ? ᐸᕐᓇᓂᖅ 101... ᐱᒋᐊᕐᓂᖅ ᑕᕿᓕᒫᒨᓕᖓᔪᓂᓪᓗ ᓱᖃᑦᓯᑎᑦᓯᒍᑎᓂᒃ ᐸᕐᓇᓂᖅ; 
Canadian Tire ᐱᖕᖑᐊᑎᑦᓯᒍᑎᓄᑦ ᑮᓇᐅᔭᖃᕐᑎᓯᒍᑎᖏᑦ; ᐱᓕᐅᑎᓂᕐᓄᑦ ᐸᕐᓇᓂᖅ; 
ᐊᑭᓕᕐᑐᑕᐅᒍᓐᓀᓗᑎᒃ ᐃᑲᔪᕐᑐᓴᕐᓯᐅᓂᖅ ᓄᕐᖃᑕᕐᑎᓯᑦᑌᓕᓂᕐᓗ; ᓱᖃᑦᓯᓂᕐᓄᑦ ᐸᕐᓇᓂᖅ; ᐊᕐᓀᑦ 
ᓂᕕᐊᕐᓯᐊᓗ ᐱᖕᖑᐊᑏᑦ; ᓄᓇᓕᐅᑉ ᑭᖕᖒᒪᒋᔭᖏᑦ ᖃᓄᕐᓗ ᓄᓇᓕᐅᑉ ᑭᖕᖒᒪᒋᔭᖏᓐᓂᒃ 
ᐱᓇᓱᐊᕈᓯᕐᓂᒃ ᐃᓕᓐᓂᐊᑎᑕᐅᑦᓱᑎᒃ; ᐊᕐᕌᒍᓕᒫᒧᑦ ᐸᕐᓇᓂᖅ 

 
ᓄᓇᓕᒻᒥᓄᑦ ᐅᑎᕋᒥᒃ - ᓄᐃᑦᓯᒍᑎᒋᑦᓱᒍ ᐃᓕᓐᓂᐊᑕᕕᓂᕐᒥᓂᓪᓗ ᐆᑦᑐᕋᐅᑎᒋᑦᓱᒍ 
ᓯᑯᑦᓴᔭᕐᑎᒎᑐᐃᓐᓇᕈᓐᓀᑎᓪᓗᒍ - ᐱᖕᖑᐊᑐᓕᕆᓂᕐᒥᒃ ᐱᒍᑦᔨᕕᒃ “ᐊᓂᕐᕋᒥ ᐱᓇᓱᒐᑦᓴᑖᕐᑎᓯᓚᐅᔪᖅ” 
ᓄᓇᓕᓐᓂ ᐱᖕᖑᐊᑐᓕᕆᓂᕐᒥᒃ ᐊᑕᐅᑦᓯᑰᕐᑎᓯᔨᓂᒃ ᓄᐃᑦᓯᖁᑦᓱᒋᑦ ᐊᖏᔫᖕᖏᑐᒥᒃ ᐱᖕᖑᐊᑎᑦᓯᒍᑎᐅᒐᔭᕐᑐᓂᒃ 
ᖁᕕᐊᓱᕝᕕᒥ ᐊᒻᒪᓗ ᐃᓕᓐᓂᐊᓇᐅᑉ ᑭᖑᓂᖓᒍᑦ ᓱᖃᑦᓯᑎᑦᓯᒍᑎᑦᓴᓂᒃ ᓄᓇᓕᒻᒥᓂ ᐊᑐᓕᕐᑎᓯᓂᕐᒥᓗ 
ᐱᓂᐊᕐᓂᐅᓚᖓᔪᓂᒃ. 

ᐱᓇᓱᐊᕐᑕᖏᓐᓄᑦ ᐃᓚᐅᑎᓪᓗᒍ, ᐅᑭᐅᕐᑕᒥ ᐱᖕᖑᐊᕈᓰᑦ ᐃᓄᐃᓪᓗ ᐱᖕᖑᐊᕈᓯᖏᓐᓄᑦ 
ᐱᐅᓕᓂᐊᒐᕆᔭᐅᒋᐊᓕᓐᓂᒃ ᓂᐅᕕᓚᐅᔪᑦ ᐱᕐᖁᓯᑐᖃᕐᑎᒍᑦ ᐱᖕᖑᐊᕈᑎᓂᒃ ᑫᓪᓚᑐᐃᒍᑎᖃᕐᓱᑎᒃ, 
ᐊᐅᓪᓚᑎᑕᐅᓯᒪᓕᕐᑐᑦ ᓯᑕᒪᐅᔪᕐᑐᓄᑦ ᓄᓇᓕᓐᓄᑦ ᓄᓇᓕᓐᓂ ᐱᖕᖑᐊᑐᓕᕆᔨᓂᒃ ᐃᑲᔪᕈᑎᑦᓴᐅᓱᑎᒃ 
ᐋᕐᕿᓱᕐᑕᐅᓯᒪᔪᑦ. 

ᐱᒍᑦᔨᕕᑦᑎᓂ ᐱᓇᓱᑦᑏᑦ 
 

ᐱᓇᓱᑦᑎ ᓱᓇᔨᐅᓂᖓ ᐅᖄᒍᑎᖓ ᖃᕆᑕᐅᔭᕈᑎᖓ ᓇᓃᓐᓂᖓ 

ᑖᒥ ᕕᓕᑉ ᑐᑭᒧᐊᑦᑎᓯᔨ 819-964-2961 ext 
2318 

tphillips@krg.ca ᑰᒃᔪᐊᖅ 

ᐄᒪ ᑫᓐ ᐊᑕᐅᑦᓯᑯᕐᑎᓯᔨ 819-964-2961 ext 
2492 

ecain@krg.ca ᑰᒃᔪᐊᖅ 

ᐁᓴ ᐸᑮᕐ RTADA 819-964-2961 ext 
2403 

abakir@krg.ca ᑰᒃᔪᐊᖅ 

ᔫᓕᐅᓯ ᓵᓐᑕ RTADA 819-964-2961 ext 
2261 

ysaunders@krg.ca ᑰᒃᔪᐊᖅ 

ᐅᕃᔭᓐ ᐊᖑᑎᒍᓗᒃ RTADA 819-929-3067 rangatookalook@krg.ca ᑰᒃᔪᐊᕌᐱᒃ 
ᐃᓄᖃᖕᖏᑐᖅ RTADA ᐱᑕᖃᖕᖏᑐᖅ ᐱᑕᖃᖕᖏᑐᖅ ᑰᒃᔪᐊᖅ 
ᐃᓄᖃᖕᖏᑐᖅ RTADA ᐱᑕᖃᖕᖏᑐᖅ ᐱᑕᖃᖕᖏᑐᖅ ᑰᒃᔪᐊᖅ 

 
ᐱᖕᖑᐊᑐᓕᕆᓂᐅᑉ ᐊᓪᓚᕕᖓ: 
ᑰᒃᔪᐊᖅ - ᐅᖄᓚᐅᑎᖓ: (819) 964-2961 / ᑰᒃᔪᐊᕌᐱᒃ - ᐅᖄᓚᐅᑎᖓ: (819) 929-3067 
RTADA: ᐱᖕᖑᐊᑐᓕᕆᓂᕐᒥᒃ ᐱᓪᓗᑯᒋᐊᓕᓕᕆᔨ ᐊᔪᖀᒋᐊᕐᑎᐅᓱᓂᓗ 

 


